
				এই পাতাটির মুদ্রণ সংশোধন করা প্রয়োজন। 
৯৯
কাশীধামে স্বামী বিবেকানন্দ
৯৯


কাশীধামে স্বামী বিবেকানন্দ
(দ্বিতীয় সংস্করণ)
পরিশিষ্ট
পরম শ্রদ্ধেয় স্বামী সদাশিবানন্দ (ভক্তবাজ মহারাজ) হইতেছেন
এই গ্রন্থের ‘আমি’। পূর্বাশ্রমে তাহার নাম ছিল, হরিনাথ ওদেদার।
কি অপূর্ব ঘােগাযােগ হওয়ায় এই ক্ষুদ্রকায় প্রামাণ্য-গ্রন্থখানির রচনা
সম্ভবপর হইয়াছিল, পূজনীয় লেখক মহাশয় তাহার প্রাগবাণীতে উহা
সুন্দরভাবে বিবৃত করিয়াছেন। এই গ্রন্থখানির অষ্ট লেখক মহাশয়
এবং স্বামী সদাশিবাননের প্রতি সভ্যজগৎ চিরতরে কৃতজ্ঞ থাকিবে।
এই গ্রন্থটি বিভিন্ন ভাষায় অনূদিত ও প্রচারিত হইলে সমগ্র মানবসমাজের
অশেষ কল্যাণ সাধিত হইবে।
গ্রন্থের এই বর্তমান সংস্করণটিকে দ্বিতীয় সংস্করণ না বলিয়া প্রথম
সংস্কবণের পুনর্মুদ্রণ বলা যাইতে পারে, প্রথম সংস্করণে কোথাও
পাদটীকা ছিল না, বর্তমান সংস্করণে স্থানে স্থানে পাদটীকা দেওয়া
হইয়াছে। ইহার ভালমন্দ অবশ্য পাঠকগণ বিচার করিয়া দেখিবেন।
কাশীধামের তথা উত্তর-ভারতের প্রসিদ্ধ সাধু শ্রীমৎ ভাস্করন
সরস্বতীর সহিত স্বামী বিবেকানন্দের সাক্ষাৎকার ঘটিয়া উঠে নাই
(পৃঃ ৩ দ্রষ্টব্য); কারণ ভাস্করানন্দজীর দেহত্যাগ হয় ১৮৯৯ খৃষ্টাব্দে,
আর ১৮৯৮ খৃষ্টাব্দে বায়ুপরিবর্তনের কথাবার্তা উঠিলেও স্বামী বিবেকা-
নন্দের তখন কাশী যাওয়া সম্ভব হয় নাই।
স্বামী বিবেকানন্দ কাশীধামে যান ১৯০২ খৃষ্টাব্দের ফেব্রুয়ারী মাসে

